" KUALA LUMPUR - Dewan Bandaraya Kuala
Lumpur (DBKL) telah membuat laporan polis
terhadap pihak yang dikesan mengambil ke-
sempatan memanipulasikan lesen-lesen
Bazar Ramadan bagi tahun ini.

Menteri di Jabatan Perdana Menteri
(Wilayah Persekutuan), Dr Zaliha Mustafa
berkata, agak mengecewakan apabila masih
terdapat cubaan penjualan tapak yang di-
kesan melalui saluran WhatsApp.

“Saya ada nombor telefon individu itu dan
tidak teragak-agak untuk mengambil tindak-
an yang lebih keras,” katanya pada sesi soal

jawab di Dewan Negara pada Selasa.
Beliau berkata demikian ketika menjawab
pertanyaan Senator Datuk Wira Dr Mohd
Hatta Md Ramli yang ingin tahu bagaimana
kementerian memberi jaminan lesen penjaja
Bazar Ramadan di sekitar Wilayah
Persekutuan tidak lagi dimanipulasi oleh pihak
tidak bertanggungjawab seperti sebelum ini.
Dr Zaliha menjelaskan DBKL yang meng-
ambil alih penganjuran sepenuhnya 40 loka-
si Bazar Ramadan dan dua lokasi Bazar
Aidiffitri, yakin tidak berlaku manipulasi atau
penjualan tapak berikutan pengurusan dan

“"Saya ada nombor telefon individu jual petak bazar’

penawaran dilakukan secara terus menerusi
dalam talian kepada pemohon dan peniaga.

“Bagi petak-petak yang masih terdapat
kekosongan, permohonan telah dibuka se-
mula dengan kaedah first come first serve
untuk memberi peluang kepada para peniaga
mendapatkan petak bazar,” katanya.

Dr Zaliha berkata, Perbadanan Putrajaya
yang menguruskan empat tapak dan
Perbadanan Labuan yang membuka dua
lokasi tapak Bazar Ramadan turut memberi
jJaminan tiada lesen penjaja kepada peniaga
yang akan dimanipulasi. - Bernama



